
Հ . 1Г. (Հարթիկ յւս С 

ա-Բ8ՈՒ*ԱՆԴԱԿ11Ն ՆՈԹեՐ 
Ան> ափ մեծ է բյուգանդական սկզբնաղբյուրների արժեքը, լինեն նրանք 

՛սլա ամ ական երկեր կամ ժամանակագրություններ, Հայ ժողովրդի սլա ամ ու-

թ յան ուսուքքեասի րութ յան Համար։ Ր յո ւ զան դա կան սկզբնաղբյուրների շարքում , 

սակայն, կան ե ալԱպի սիները, որոնք աոաջին Հայացքից Հայագետի Համար 

ոչ մի արժեք չպետք է որ ներկայացնեն։ Դրանք բյուգանդական սրբերի 

վա րքա բանութ յուննե ր են, սրբերի Հրա շա սլա տուէ/ներ, զուտ դավանաբանական 

երկեր, որոնց մեշ, որպես կանոն արժեքավոր շատ քիչ նյութ կա։ Այդ տե-

սակի գրականության մեշ մեզ Հաշողվեց Հանդիպել ալնպիսի փաստերի, որոնք 

մեր ժողովրդի պատմության ուսումնասիրության Համար որոշակի Հետաքըր-

քըրություն են ներկայացնում։ Մեր սույն նո թե րի չորսից աոաշին երեքը 

այդպիսի սկզբնաղբյուրներից են քաղված։ 

Աոաշին նոթը ՀիՕեված Է սուրբ Ստեփանոս Նորավկայի (մեռել Է 765 թ») 

վարքաբանության վրա։ Այդ գրված Է սբ» Սոֆիայի տա՛ճարի սարկավագ 

նու յե անուն Ատ եփանոսի կողմից 807 թ. ե իրենից ներկայացնում Է Կոնստան֊ 

•դին 5~րդ (741—775 թթ•) պատկերամարտ կայսեր ժամանակա շրշանի մասին 

֊ա րժ ան աՀա վատ մի ժամանակագրություն։ Ւնքը Հեղինակը գրում Է, որ իր 

պատմածը ճշմարիտ Է, որովՀետև այն ՀիՕեված Է սրբին մոտիկ մարդկանց, նրա 

ծանոթների, աշակերտների, ինչպես նաե (է բռնակալի յ> (Կոն и տանգին *>~րդի) 

կողքէն ակի ցների Հիշողությունների վրա։ 

Ար. Ստե փանոս Նորավկան Հալածվե լ Է պատկերամ արտ Կ ոնս տանգին 5-րդի 

կալսեր կսդմից ե 763 թ. աքսորվել Մարմարայում գտնվոդ Պրոկոնիսոս կղզին։ 

Նրա կենսագրության մեշ Հայագիտության Համար արժեք ներկայացնող փաստն 

այն Է, որ 765 թ. Թր ակիայում գնտվում Էր Հայկական մի զորամաս 

ТШУ ՚ Ар[ХЕУ Н О У ո ր ի ն շատ կարեորություն Էր տալիս Հիշյալ կայսրը։ Ալդ Հա-

յերը, ամենայն Հավանականությամբ նույն Կոնս տանգին &~րդի ^Ь 

տասնամյակ առա շ Թեոդոսուպոլսից ե Մելիտինեից գաղթեցված Հայերն Էին, 

որոնց մասին վկայում են բյուգանդական ժամանակագիրներ Թեոփանեսն* ու 

պատրիարք Նիկիփորը2, Հայ պատմիչ 'Լեոնգը3 ե ասորի ժամանակագիր Մ ի ֊ 

քալել Ասո րին^է Այգ ԲոԼորի&է իՀարկե, ամենից արժեքավորն Է Թե ոփ անես ի 

1 ТЬеорЪахш СЬгопо^гарЫа, ей. С. с!е Воог, է, II, 1Лр81ае, 1883, р. 429. 
2 Ш с е р Ь о п ра1г1агсЬае Сош^агШпороШагП ас1у. Со ոտ է. Сорг., № § п е , Ра(го1о§1а 

Вгаеса, է. 100, со1. 508—509. 
3 ՚Լևոնղեայ մեձի վարդապետի Հայոց Պատմութիւն » Ս ֊Պետ երր ուր գ, 1887, Է0 129: 

Մ ['1սայԷլ[' Ասոր ւոց պատրիարքէ ժամանակագրութիւն, Երուսաղե մ, 1871, 

էջ 348։ 

վկա լութ լունը, քանի ոը նա միաժամանակ նշում է, թե Թրակիա գաղթեց-

վածները տարածեցին պավլիկյան աղանդը։ 

իՀարկե նորութլուն չէ Հալերի գաղթեցումը Թրակիա։ Ղա կատարվել է 

նախկինում Մավրիկիոս կա լսեր կողմից, ալնպես էլ Հետագա լում՝ ՀովՀաննես 

Չմշկիկի կոգմից։ Նորութլուն չէ նաև ալն փաստը, որ ալդ Հալերին բլուզան-

դա կան կալսրները օգտագործում էին որպես գինված ուժճ ընդդեմ Р յուզան-

դիա լի ալդ շրշաններում եդած թշնամիների։ Րալց 4 ոնս տանգին 5՛ րդի գաղ-

թեցրած պավլիկյաններին որպես զինված ուժ օգտագո րծելու են թ ադր ութ լունը 

չէր Հաստատվում և ոչ մի փաստով։ Ս տեփ ան ո и Նո րա վկա յի վարքաբանու-

նը Հաստատում է այդ ենթադրությունը 

Երկրորդ և երրորդ նո թե ր ը Հիւքեված են Տրապիգոնի մետրոպոլիտ Հով-

Հաննես Լազարոպուլոսի կոգմից գրված սուրբ Եվգենիոսի Հրաշապատումների 

վրա։ Լագարոպուլոսը մետրոպոլիտ դարձավ 1364 թ., ՛իսկ 1367 թ», Հեռանա-

լով մետրոպո լիտութ լունից. Հաստատվեց Տ րապիգոնի սր* էլեուսալի վանքում, 

ուր և շարադրեց իր աշխատությունը։ Վերշինիս վրա ՀիՕևված մեր երկրորդ 

նոթը խոսում է Р այբերդի մի Հայկական վանքի կոգմից Տ րապիգոնի սր. Եվ-

գենիոսի վանքին Հոդի վաճառքի մա սիք։։ Նույն Լազարոպուլոսի աշխատու-

թյունից պարզվում է, որ Տրապիզոնի սր. Եվգենիոսի վանքին պատկանող 

Рայբեբդում գտնվող Հողերի վրա աշխատում էին տեղական՝ Րայբերդի բնա-

կիչները, որովՀետև վան աՀա լր Եփ բեմը Գգնում է Рш լբերգ քաղաքի շրշա կա յ-

քու մ գտնվոդ գյուղերը՝ Հավաքելու Համար իր վանքին պատկանող Հողերի 

վրա աշխատողներին} ։ 

Լա զա րա պոլ լոս ի աշխատության վրա Հիւքեված մեր երկրորդ նոթը ար-

ժեքավոր տեղեկություններ է տալիս Րասենում ապակու արտադրության մա-

սին , որը իՀարկե, որոշակի Հետաքրքրություն է ներկայացնում մի շն ագարյան. 

Հայաստանի արՀեստներով գբադվոդների Համար։ Ավելորդ չէ ասել, որ Լա-

գարոպուլոսը ապրած լինելով 14֊րդ դարում, նրա տեղեկությունները անկաս-

կած վերաբերում են ն ա խորդ ժամ ան ա կա շրշա նին։ 

Մեր չորրորդ նոթը իր տեսակի մեշ Հայ աղբյուրագիտության Համ ար-

մի ունիկալ փաստաթուղթ է. դա Նիկիալի բյուգանդական կայսր Թեոդորոս 

Լա սկա րիս ի ժողովական թուղթն է ուղղված 1213 թ. Կիէիկիայի թագավոր Լևոն 

2-րդին։ Այդ փաստաթղթին մենք մանրամասն կանդրադառնանք ստորև։ 

* 
* * 

1» — Հ ա յ կ ա կ ա ն զորաբանակի . գ ո յ ո ւ թ յ ա ն մասին Թրակիա յ ո ւ մ 7 6 5 թ . 

(УМа տՑոօէւ ՏէԸթհՅո! յ՚սոաոտ шопасЫ 6է т а ^ у ^ в , М1&пе, Ра1го1о-
'21а ^гаеса, է. 100, со1. 1156). 

<ГԱյն նույն օրերին пШм Ս տեփանոսճ եվրոպական մասի Հայկական զորա-

մասի մի զինվոր Քотратко-7]<;6 тоо ат1срои<; ТШУ 'Арреуиоу^ կիսաանդամալույծ էր 

դարձել և ամբոդշութ լամ բ կռանում էր գետնին։ Նա գնաց կղզին, երկրապա-

գեց սրբին ու պաղատեց նրան, ապա անվարան Հավատքով Համբուրեց ՝Բրիս-

5 Сборник источников по истории Трапезундской империи, издал Пападопуло-
Керамевс. том 1. С-Петербург, 1897, стр. 93. 

ОХ.раъШТТр-ը Հասարակ զինվոր չէր, այլ Հողա բաժին ստացած զինվոր, որր պար-

տավոր էր ստացած այղ Հողամասի դիմաց զինվորական ծառայություն կ ատարել բյուգան-

դական բանակում կամ նավատորմում։ 



Հա յ-բյուգանդական նոթեր ՝13է 

տոսի և նրա մոր սրբապատկերները և սրբի աղոթքների օգնությամբ (բուժ՛ 

'1^9/ ե կանգուն ու առողջ վերադարձաւ/ իր զորամասը։ Զինվորներն սկսեցին 

Հարցնել, թե ինչպես ե ով բուժեց ալդ անբուժելի Հիվանդութլունը։ Նա ա ֊ 

մեն ինչ պարզաբանեց, որ Պրոկոնիսոսում ապրում է մի աքսորական վանա-

կան У տեփ ան ո и անունով, նա աղոթեց և տվեց ինձ Համբուրել ո լ երկու սլա տ-

կեր, մեկը տղամարդու, որի վրա գրված էր «՝Բ րիստոս Ֆ, մ լուսը 1լնոջ ե ասում 

էին, որ դա աստվածածինն էր։ Г բանք Համբուրելուց Հետո անմիջապես 

առողջացան։ Անօրեն (զինվորները) ծիծաղեցին և ասացին նրան. «Ամոթ քեզ, 

Ստեփանոս, դու կռապաշտ դարձարն։ Նրանք ամ բա ստանում են նրան Թ բա-

կէ այի արխիսատրապի1 առաջ։ Վերջինս ալդ իմանալով, անմիջապես Ստեփան-

նոսին ուդարկում է կայսեր մոտ։ Բռնակալը նրան ընդունեց ե իմացավ 

նրանից ամեն ինչ։ Ապա ասաց. <ГՒսկ դու գեռ շարունակո՛՛ւմ ես երկրապա֊ 

գել այդպիսի պատկերներին, ինչպես սովորեցրեց քեղ այն Հիշատակության 

անարժանը (Ստեփաննոս Նորավկան Հ. Բ*)ֆ։ Զինվորը զղշաց ենզովեց որպես 

մոլորված, որի Համար էլ այդ սրիկան (իմա կայսրը Հ . Բ,) նրան շԱորՀեց 

Հարյուրապետի աստիճան, որպես Փրիստոսի պատկերը անպատվողի։ Բայց 

արդարադատ աստվածը, որն աղաղակում է մարգարեի բերանով, թե «նրանց, 

ովքեր փառաբանում են ինձ ե փառաբանելու եմ, իսկ նրանք, ովքեր ինձ ստո-

ոառնու մ են, անպատվվելու ենն գերադասեց արդարությունը անա ր դա րությու-

*եից։ Աստիճան ստացած ուրացոգը մայրաքաղաքից դեպի իր բնակավայրը 

վերադառնալու ժամանակ, ընկավ ձիու վրայից, տրորվեց նրա սմբաէլների 

տակ ե մեռավ.*.Ֆ։ 

2. — Հ ո ղ ի վ ա ճ ա ւ ւ ք Տ ր ա պ ի զ ո ն ի ս բ , Եվգենիոսի վ ա ն ք ի Լւ Րայբերդի Թայ 

վանքի միջև.: Сборник источников по истории Трапезундской империи, 
издал Пападопуло-Керамевс, С.-Петербург, 1897, том 1, стр. 97—100): 

<ГԲայբերդ ^ПйЧГбрх) քաղաքից Նիկոդայոսը ե ՀովՀաննե и ը, որոնք երկուսն 

Էլ Հոգեորականնե ր Էին, ամ են ա ազնիվ ՀովՀաննե и պատրիկին այն իւալդին 

ենթակա, ինչպես նաե նույն եպարիւիայի եպիսկոպոи ւ*րիգորիոսը, Հոգով 

շատ Էին սիրում սուրբ վկա Եվգենիոսի վանքը։ Նրանք զանազան առիթնե-

րով և Հաճախ նվերներ Էին բերում այդ վանքին։ Ամառ ժամանակ այդ վան-

քի վան աՀա յր Եփրեմը այնտեղ Էր գնալու զանազան զոր ծեր ով։ ՎերոՀիշյալ 

երեցները ո ւրախա ցան նրա գալու լուրն ստանալով։ Ամ առվա մի օր վանա-

հայր Եփրեմը եկավ այդ շրջանները, իսկ երեցները ուրախացան ու ներկայա-

ցան նրան, Համբուրեցին նրան ե որպես նվեր, բերեցին մեկ կառք, որը 

բարձված Էր Հացով և այլ պարենով, ինչ որ իրենց վայել Էր։ ՎանաՀա լրը 

՛նպատակ ուներ այստեղից մշակելու Հող գնել ե ավելացնել (սբ. Եվգենիոսի) 

վանքի տիրույթներին։ ՎերոՀիշյալ երեց Նիկո դա յոսը կառքը Հանձնեց իր 

ծառաներին, որպեսզի նրանք տուն տանեն այն։ Այնպես պատաՀեց, որ ճա-

նարՀին կառքը ջարդվեց եղների կողմից, որի պատճառով Էլ երեց Նիկողա-

լո սը լցվեց տխրությամբ և ամոթուի Այն ժամանակ օդնա թ յան Հասավ ձիու 

վրա նստած վկա Եվգենիոսը ե կանգնեց նրա տան դռան առաջ, ե ուզում Էր 

երան մխիթարել։ Երեցը Հենց որ տեսավ նրան, զարմացած ասաց. «Տեր, 

՚ Էմա' иտրւսւո Ь ղ քւՆ 

ցած իշիր ձիուց, որպեսզի քեզ ճանաչեմ*։ Սուրբն անմիշապես ձիուց ցած 

իշավ և ձևացրեց, որ ինքը իբր Հյուրընկալվել է երեցի կողմից և գովեց նը-

րան դրա Համար և շնորՀակալութլուն Հայտնեց, իբր թե իրեն ցուլց տրված 

Հյուրընկա լութ յան Համար։ Այդ միշոցին կառքը, նախկինի նման սարքին էր 

երևում։ Երեցը Հասկացավ, որ նա սուրբ Եվգենիոսն է, շշմեց այդ տեսիլքի 

վրա և անչափ ուրախացավ, սրից Հետո աղաչում էր վան աՀա յր Եփ բեմին, որ 

նա ուրիշ աեդից մշակելու Հող չդնի, այլ միայն իրենից, որովՀետև, ինչպես 

ինքն էր ասում, իր Հողերը տարբերվում են ուրիշների Հողերից իրենց բեր-

րիությամբ և պտղաբերությամբ՛. Նա խոստացավ նաև ամեն տարի առանձին 

բերք տալ (սբ՛ Եվգենիոսի) վանքին։ Այգ բոլորի մասին պատմում են, թե 

երեցը ասաց սրբին, իսկ վերշինս իր Հերթին նույն օրն իսկ ասաց վանաՀո-

րը և Հանձնարարեց, որ բացի երեց Նիկոդայոսի ուրիշ ոչ ոքի կալվածքը 

չգնել, քանի որ նա խոստացավ տարեկան առանձին բերք էլ տալ մեր վան-

քին և, բացի դրանից, նրա Հողերը բերրի են և շատ։ Երեցը գնաց վանաՀոր 

մոտ և նրան պատմեց իր տեսած տեսիլքը, իսկ ինքը, իր Հերթին, տեղեկա-

ցավ այն տեսիլքի մասին, որ վան աՀա յր ը տեսավ՝ մեծ Եվգենիոսի նրան Հանձ-

նարարածի մասին։ Երկուսն էլ Հիանալով սրբի ցուցաբերած Հոգա տա րութ յան 

վրա, օգտաբեր Համաձայնության եկան և Համաձայնագրով (010Լ ^рЛ^АХбЮи 

իրենց որոշած գնով, երեցը վանաՀո րը տվեց մի բերրի մշակե լի Հողակտոր՝ 

տեղական մ ոտ Հիսուն մեգիւՌի չափով։ Հաշորդ տարին վանաՀայր Եփ բեմ ը 

դալիս է (Рայրերդ) բերքաՀավաքի և մրգաՀավաքի Համար։ Սակայն երեց 

Նիկո դա լոսը սկսեց ձգձգել սրբին խոստացած բերքի Հանձնում ը։ Սրբի գըրԴ" 

մամ բ վան ա Հա յրն էլ իր Հերթին սկսեց ձգձգել նրա Հողի գնումը։ Նրանք 

երկար վիճեցին: Երեցն ասաց• <ГՎաճառքի սաՀմանված ժամկետի Հետաձգում ը, 

ով վանաՀայր, Համաձայն օրենքների, Հնձից և բերքաՀավաքի ց առա շ է կա-

տարվում]>։ Նրան պատասխանում է վանաՀարը,» С ՛Բանի որ դու, տեր, արդեն 

ձգձգում ես տարեկան բերքի Հանձնումը, որի Հուրշը արդեն Համաձայնվել 

էիր սրբի Հետ, ես էլ իմ Հերթին Հետաձգում եմ կալվածքի ԴԸ" 

նումըն։ Երեցն ալդ խոսքերի վրա անելանելի դրութլան մեշ ընկավ, ոչ թե 

այն պատճառով, որ պետք էր վերադարձներ իր ստացած գումարը, այլ որով-

Հետև այդ դրամը որպես ռոճիկ տվել էր ծերունիներից ոմանց, որոնք գնում 

էին Երուսաղեմ և. չուներ այն վերադարձնելու։ Երեցը մտաբերեց այն, ինչ 

ասել էր վանաՀո րը, Համոզվեց, թե ինչպիսի և ինչքան մեծ է երդմնազանցու-

թյան մեղքը և արդեն մտածում էր, թե ավելի լավ է տալ այգ բերքը վան-

քին, ինչպես որ խոստացել էր սրբին, քան թե ստել սուրբ Հոգ ուն։ Վ ասա-

Հայրը ևս, տեսնելով ծերունու տրամադրությունը, որոշեց պաշտպանել կա-

տարված գնումը՛՛*, у գիշերը երեցը երազում տեսնում է սր, Եվգենիոսին, որը 

նրան ասում է) <Г... քանի որ դու, ով երեց, սուրբ Հոգու շնորՀքով ես ըն-

թանում, Հարցը լուծիր Հարմար և խո Հեմ կերպով։ Մենք Հենց դրա Համար 

վանաՀայր Եփրեմի Հետ եկանք, իսկ դու բերքը, ինչպես որ Համաձանվել էիք 

ե ալդ Հաստատվել էր վանաՀոր կողմից, տուր և Օևացեք սիրով, ինչպես ա-

սում է առաքյալը» ։ Երեցը շատ զարմացավ սրբի խոս քերի վրա, ինչպես նաև 

նրա կատարած մեշբերուեեերի սուրբ դրքից և ասաց նրան. «Ով դու քրիս-

տոսի վկա, որտեղից գիտես Հայերեն խոսել ОКХХе^еЗОас ) և Ն/րտասա-

նել սուրբ գրքի բո՛րի ասույթները... ն։ 

3. Ապակու, արտադրության Մասին Թասենոււք: 

(Пападопуло-Керамевс, ук. соч., стр. 107 — 108): 

(Г^ш ինչ որ Փասիանե անունով երկիր ^ФаЗ'.ЯУТ) ушраյ որն, ինչպես դի-

տեմ, գտնվում է Պերսարմենիայի շրջանում (Перէ 1Л ՛է՛*)? ПЕрЗЛр(1.Бу(аС |Л8рТ))« 

Այժմ նա, իսմայելացիների կողմից զավթվե լուց Հետո, օտար անուն ստացավг 

Ալստեղ լինում է ապակի (նօճօՀ ТОМДО Տ՚/.еТ Տէ՚ւօՕ՜Տ ք 1уео$СС1)է Այնպես որ, ով 

ապակե առարկաների (ОУ.виО)У ОБЛЕШУ) կարիք է դդում, դնում է ալնտեդ դնելու։ 

ԱՀա վանքի (իմա սր. Եվդենիոսի Հ• ) վանաՀայրը, ալն Հռչակավոր Եփ֊ 

րեմր, ալնտեղ է ուղարկում Օրեստեսին ե Մատթեոսինճ դնելու Համար կան-

թեղներ, ինչքան որ Հարկավոր էին (սրբի) տոնին Լվանքը) գեղեցկացնելու 

Համարէ Նրանք գնացին ե գնեցին դրանքէ Վերադարձին մնացին Բ այրերդ, 

ինչպես որ նրանց Հանձնարարվել Էր, վանքին պատկանող բերքը Հավաքե-

լու և ալն ամբարները տեղափոխելու Համարէ Վանականները ալդ կատարե-

ցին։ Արդեն աշուն Էր, բերքը Հավաքված, ինչպես որ ասացինքէ Ալդտեգի 

(իմա ք*աԼբերդի Հ* Բ») Բ Ո Լ Ո Ր երկրագործները ալգպես են անում, որովՀետե 

ձմե ռը շուտ Է վրա Հասնում է Հոկտեմբերից Հետո անմիջապես ձլուն Է գալիս, 

քամի, ուժեղ սառնամանիք, ե ալգպես մինչե մ ա լիս։ Երկու ամիս Հետո, երբ 

արդեն ցանքսն Էլ կատարել Էին, (վանականները) վերադառնում Էին տունէ 

ճանապարՀին վրա Է գալիս վաղաՀաս ծանր ձմեռը, ուժեղ անձրևներ, Հոր-

դառատ և անգագրունէ Ալդ պատճառով ճան ապա րՀն դարձել Էր դժվարան-

ցանելի է Նրանք վերադարձան Փագասե (Փ&ՀՕԼՅՇ), ուր ստիպված մնացին ամ -

բոդշ գեկտեմբերըէ (Նրանք օգն ութ լան են դիմում սբ* Եվգենիոսին, ասելով) 

СС... Եվգենիոս, ով դու մեծ ագուլն և ամենաՀգո ր զորավիգ, օգնիր մեզ գոնե 

անցնենք Զիիյո լիտոս (վա լրը) (ТО ТОО 2 и р Ц х О У Բ' Եվգենիոսը Հարցնում 

Է նրանց) (Г«* • Որտեղի՛՛ց եք գալիս և ինչո լ եք ալդքան ՀուսաՀատյ>: Նրանք 

պատմեցին նրան ամեն ինչ, թե ինչպես վանաՀալրը իրենց ուղարկեց Փա֊ 

սիանե, ինչպես իրենք գնեցին լուսատու կանթեղները, վերադարձը Րայրերդ, 

բերքաՀավաքը, ցանքսը, այնտեղից վերադառնալը, սաստիկ ձմեռը, ճանա֊ 

պարՀների փակվելը, ալնտեղ Հասնելը և այնտեղից դուրս գալու դժվարու-

թյունըէ (Աբ* Եվգենիոսը խոստանում Է առաջնորդն լ նրանց): <Г Նրանք ալդ 

երկրից մի քանի ուժեղ տղամարդկանց բարձեցին ապակե առարկաներով լի 

զամբյուղները ե վերադառնում Էին տունէ Րեռը ծանր Էր, ճանապարՀը վատ 

և վանականները մտածում Էին ետ վերադառնալն։ (Նորից սբ* Եվգենիոսը 

նրանց Հուսադրում Է, որից Հետո) <Г..« նրանք անցնելով էէեացած դժվարան-

ցանելի ՃանապարՀը, իջնում են Կուրատորիոն ^КоирССТОреГоУ), որտեղ ուղեկ-

ցող Եվգենիոսը աներևութացավէ Ւսկ Օրես տեսն Մ ատթեոսը և կանթեղները 

կրողները Հասան սուրբ վանքը• ուր վանաՀորը պատմեցին իրենց *»ետ պա֊ 

տաՀածը և ԲոԷորը միասին շնորՀակալութլուն Հայտնեցին աստծուն և նրա 

սուրբ վկային նէ 

4. — Նիկեայի բ յ ո ւ գ ա ն դ ա կ ա ն կայսր Թեոդորոս Լասկարիսի ժողովական 
թ ո ւ ղ թ ը Կիլիկիայի թ ա գ ա վ ո ր ԼԱոն 2-րդին: 

12-րդ դարի երկրորդ կեսից սկսած ^իլիկիա լի Հայկական պետ ութ լան և 

Ր յուղանդիայի միջև աշխույժ բանակցություններ Էին գնում երկու ե րկրնե րի 

փ ո խՀա րաբերու թ լուննե լփ բարելավման Համարէ Երկու պետություններն Էչ 

ալն ժամանակ ալդ գործի Հաշողության նախագրլալ Էին Համարում դավա-

նա բանական վեսերի լուծումըէ Բյուզանդիան, սակալն, ալդ գործում մտադիր 

չէր դիմելու գիշուսեերի ե Հույս ուներ, որ իրեն կՀաշոդվի Հ ա լա դավ աններին 

ենթարկել քաղկեդոն ական ութ լան։ Դրա Համար եկեղեցիների միութ լան մի-

շողով երկու պետությունների միշե փոխՀար աբերություննե րի բարելավումը 

չիրականացավ։ Ալն ան Հա շող ավարտվեց ՒսաՀակ Ան դե լոս կա լս՛եր ժամա-

նակ*։ Բալց դա չեր նշանակում, որ երկու սլե տ ութ լուննե րը Հրաժարվեցին 

միմլանց մոտենալու գադավւարից։ Ե՛վ Կիլիկիաէի> ն' Բ լու դան դիա լի Համար՛ 

շատ մեծ նշանակութ լուն ուներ փոխադարձ դաշինքի կնքումը, քանի որ 

երկու երկրներն էլ ցանկանում էին դաշնակից ունենալ սելշաւկ թուրքերի դեմ։ 

Դրա Համար էլ նրանք Հետագալում դիմեցին ալլ միշոցների՝ փոխՀար աբե-

րութ լուննե րի բարելավման Համար, խնամիական կա սլե րի Հաստատմանը։ 

ՀանրաՀալտ փաստ է, որ միշին դարերում սլետութ լուննե րի միշե. խը~ 

նամիական կա սլե րի Հաստատման դրգա պատճառները զուտ քաղաքական էին։ 

Ալդ տեսակետից Հետաքրքիր է Հիշել Կոնս տանգին Պալլի դիմումը ժողովա-

կաններին Լեոն 2-րդ թագավորի մաՀից Հետո կալացած ժողովում։ Ալդ մա-

սին Սմբատ Սպարապետը իր Պատմ ութ լան մեշ գրում է• ([Պարոն Կո и տան-

գին Պալլս ժհդովեաց դամէն եկեդեցականքն և զօրքն Հալոց ե ասաց• թէ 

<Гպարոնալք դուք դիտէք, թէ լինչ նեղութիւն գաի զաշխարՀս ու զմեր պա-

րոնին լետէքեացքն, ու Աստուծով ինչվի լալս բերի, ու մեր պա բոն ա դուս տր и 

կարգման եղաւ• ամէնդ թէտպիրվեցուք որ մեգ պարոն բերեմք• գի ես ուզեմ՝ 

որ իմ տանն ե իմ որդւոցն անդորրութիւն առնեմ։ ՛Նա ամէնն թէտպիրեցան 

շատ օրեր, ե Հալնց պա տաՀեց ին՝ որ քան ի լա Ц տեղաց՝ բերեն զ Ան տա քո է 

Բրընձին որդին գՖիլիպն, զ ի ի ւքօսւս к , Լւ լ ա վ կարւ» օ գ ն ե լ ւքեզ ի ւքեր աւքեն 

կւպփյչ յ 9 ՛ 

Սա տեղի ունեցավ 1222 թվականին։ ^Դրանից առա շ, ՚ 1213 թվականին, 

երբ Լեոն 2-րդը իր եղբայր Ռուբեն &~րդի դուստր Ֆիլիպինեին կնութլան 

տվեց նորաստեղծ Նիկիական պետ ու թլան աոաշին թագավոր Թեոգորոս Լաս֊ 

կարիսին, դրգա պա աճառները դարձյալ քաղաքական էին։ Երկու պե տութլուն-

նե րն էլ ուղում էին բարելավել իրենց փոխՀարաբերութլունները։ 

Խնամիական կապերի քաղաքական դրդապատճառների մասին Կիլիկլան 

Հա լաստանում խոսել է %ևոնդ Ալիշանը։ Ւր նշանավոր հՍիսուան Ֆ֊ում նա 

գրում է, որ 1194 թ. Ռուբեն 3-րդի մեծ աղշիկլը՝ Ալիսը ամուսնացավ Ան֊ 

տիոքի բրնձի ոըդի Ռե մ ունդի Հետ ([վասն Հաստատելս լ զխա գաղութ իւն ի 

միշե իւրեանցյ»10, ալն է Կ իլիկիս՛ յի Հայկական պետության ե Անտիոքի իշխա֊ 

ն ութ յան միշե։ Նույն Ալի չան ի խոսքերով, ինքը Լեոն 2-դը ամուսնացավ Ան֊ 

տիոքի բրնձի եղբոր կնոշ դստեր ՀՀապելի Հետ, որովՀետե ([այսպէս յամարէր 

յապաՀովել ղաՀէակ կողնն, զարեւելեանն տերութեան իւրոյЛ11/ 

'1ՒԺԿԻա1Ւ Համար մեծ նշանակություն ուներ իր Հյուսիսային ե աբե֊ 

8 Տե՛ս Հ. Րսւ[ւր|ւ1)յա(յ, Նոր Նյութեր Կիլիկի^յի Հայկական պետության և Բյուդան-

ղի այի փոխհարաբերությունների մասին$ Հ Բան բեր Մատենադարանի», Նո. 4, էշ 280։ 
9 Սմրատայ Սպարապետի Պատմութիւն, Մոսկվա, 1860, էչ 111։ 

10 ԱլիւաէԱ> Սիսուան, էշ 441։ 
Ն ու.յն տեղումI 

•մըտյան սահմանների ամրապնդումը Իկոն իա լի սելջուկների ոտնձգություն-

ներից։ Դրա Համար անհրաժեշտ էր ընդՀանուր լեզու գտնել Նիկիական բյու-

գանդական պետության Հետ։ Դրան դեմ չէր նաև Նիկիական կայսրությունը, 

որովՀետե նա ևս իր Հերթին ուզում էր Ւկոնիայի սուլթանութլան թիկուն-

քում ունենալ դաշնակից։ Եվ աՀա 1213 թ. երկու երկրներ ի միջև բանակ-

ցություններն ավարտվում են Հաշողությամր։ Լևոն 2-րդը Նիկիայի պետու-

թյան կայսր Թեոդո րոս Լա սկա րիս ին կնության է տալիս իր եղբայր Ռուբեն 

3-րդի դուստր Ֆիլիպինեին12։ Այս փաստը Հայկական սկզբնաղբյուրներում Հի-

շատակված է մի մանր ժամանակագրության մեշ, որ % Ալիշանի կարծիքով 

Կոոիկոսի տեր Հեթում պատմիչի գրչին է պատկանում13* Ալն վերնագրված է 

9Պատմութիւն ազգին Ռովբինանց թէ որպէս տիրեցին Կիլիկիոլն14։ Այնտեղ 

գրված է, որ <Гդուստրն Ռովբինի Ֆիլիպն եղեւ կին թագաւորին Յունաց Լաշ-

քարէ, եւ ծնաւ որդի մի Կոնս տանգին անուն, ալլ ոչ ժամ անհալ ի մեծութիւն 

վախճանեցաւ փոքրն г 

Բլուզ ան գա կան սկզրնաղրյուներում այս փաստը արձանագրված է Դևորգ 

Ակր ո պո լի տ ես ի ժամանակագրության մեշг Նա գրում է, որ Թեոդորոս Լաս-

կարիսը իր կնոշ Անն այի մաՀից Հետո կին բերեց Հայաստանից ք 7)уа^бТ0 06 

'Ар^еуиоу ^иуаТха)16* 

Այնուամենայնիվ Հա յ-բյուգանդական դաշինքն այն ժամանակ երկարատև 

.չէր։ Կոնկրետ Հա յանի չէ, թե որ թվականին Թեոդորոս Լա սկա ր ի и ը, որոշելով 

իր Հաբաբե բութլունները բարելավել Կ ոստ անդն ուպո լսին տիրացած խաչա-

կիրների Հետ, այս անդամ ամուսնանում է Կոնստանգնուպոլիսի խաչակիրնե-

րի թագավոր Ռոբերտի քրոշ Հետ*-՝ նախապես գժտվելով իր Հայ կնոշ Հետ, 

որին և ուղարկում է իր Հայրենիքըճ կիլիկիա 06 <էթՕՀ 8է)ւփ 61С1 

Т7)У էՏէՕ^ лахр(8а Т ^ КаХниЗД ё х т е р е ^ Նուն Ակրոպոլիտեսլу ցույց է տա-

1 2 ՛ Լ . Ա լ ի շ ա ն ր (տե՛ս Սիսոլան, էշ 441) այս դեպքում ես ընդգծում է սույն ամ*ւօ~ 

նության քադաքական դրդապատճառները, դրելով, որ Ъէլէկէայէ պետությունը դիմեց 

դրան € յամրութիւն աֆո յն, այն է արեմտայնոյն, ուր առ կռան կայր աիւո յեան գոռ ե ա յ-

լա դէն սուլտանն Րկոնիայի91 
13 Տե՛ս Ս ի սո ւան ւ էշ 640։ Այդ Հաստատում է ե ՛ Լ . Հ ս ւ 1 | Ո ք յ ա ն բ , Տե՛ս Մանր ժամա-

նակագրություններ 13—18-րդ դդ՛, Հատ» , Երևան, 1956, էշ 98։ 
14 Հրատարակվել է Ա. Տեր-Ս՝[ւք1>]յանի կոդմից Հետևյալ Հրատարակության մեշ. 

Սամոլէլի քաՀանայի Անեցւայ Հաւաքմունք ի գրոց պատմագրաց, Վադարչապատ, 1893, 

էշ 204—212։ Վ^երա Հրատարակվել է ՝Լ. Հակոբյանի կողմից. Տ ե՛ս Մանր ժամանակագրու-

թյուններ, Հատ. Ր. էշ 100—105։ 
15 նույն տեղում, էշ 103։ 
16 Տե՛ս Оеог^и АсгороШае А п п а 1 е з , В о п п а е , 1 8 3 6 , р . 2 9 . Այդ մասին Հիշատակում 

է և մի այլ բյուգանդական ժամանակագրություն։ Տե՛ս С. ՏսէհսՏ, В Ш П о Ш в С а ^ГЭбСа 

т & Ш аеу1, уо1. VII, р. 462. 
1Т Տե՛ս Оеог^и АсгороШае Аппа1е$, р. 34. 
18 Նույն տեղում, Է9 29, Ռորերտը կոնստանդնուպոլսի խաչակիրների թաղավոր 

դարձավ 1221 թ. մարտի 25-ին, այնպես որ վերոՀիշյալ դեպքը չէր կարող տեղի ունեցած 

ձինել նշված ժամանակից առաՀ, բայց ոչ էլ 1222 թվականից ուշ/ քանի որ Լա и կարիսը 

ՀանկարծամաՀ եղավ դեռ իր Հիսուն տարին չլրացած% 1222 թվականին։ Այս դեպքը տեղի 

է ունեցել Լևոն 2-րդի մա Հի9 Հետո (1919 թ. Հետո)։ Որ Թեոդորոս Լասկարիսը ամուսնա-

նալով Կոնստանդնուպոլսի խաչակիրների թաղավորի քր-Հ Հետ, Հետապնդում էր քաղաքա-

կան նպատակներ, ցույց է տալիս և այն Հանդամանքը, որը Լասկարիսը միաժամանակ 

բանակցություններ էր վարում, որպեսղի իր դուստր Եվդոկիային կնության տա նշված 

յհորերտին։ 

լիս, որ, երբ Թեոդորոս Լա սկա րիս ը վախճանվեց (1222 թ.), Նա ուներ մի-

միալն մեկ որդի իր Հալ կնոշից, որն ալն ժամանակ ութ տարեկան էր19* Հալ-

կական սկզբնադբլուրների տվյալների Համաձայն ալդ որդին կոչվում էր Կոն-

и սւանդին: Օրենքով ալդ աղան սլեաք է ժառանգեր Հոր գաՀը, բալց Ակր ո-

պո լի տես Ի ասելով որովՀետև նա փոքրաՀասակ էր, Լա սկա րիս ր իր թագավո-

րությունը թողնում է իր փեսա ՀովՀաննես Ղուկասին։ Լասկարիսի որդին, 

ինչպես վերևում ասացինք, ըստ Հալկական ադբլուրների Հո չ ժամանե ալ ի մե-

ծ ա թ իւն վախճանեցաւ փոքր*: 

Ըստ երեուլթին Ֆիլիպինեի և Թեոդորոս Լասկարիսի ամուսնությանը 

նախորդն լ են բան ակցութլուններ, որոնց մասին մեգ Հասել է մի ունիկալ 

փաս տաթուգթ Թեոդորոս Լասկարիսի Հրամանով գրված մի ժողովական նա-

մակ՝ ուղղված Կ ի լիկիա [Ի թագավոր Լեոն 2-րդին, որի վրա ենք Հրավիրում 

ընթերցողներ ի ուշադրութլունը։ Ալն ակնառու կերպով ցույց է տալիս Կիլի~ 

կիայի Հայկական պետության Հզորությունը 13-րդ դարի սկզբում, որի Հետ 

ստիպված Հաշվի էին նստում նրա Հարևանները։ Նամ ակը մեզ Հասել է 1687 թ. 

Մոսկվայի պատրիարքարանի մատենադարանի Համար Եր ուս աղեմ ում, տեղի 

Հույն պատրիարք Ղոսիթեոսի կարգադրությամբ արտագրված մի ձեոագիր-

մատյանում, որն այժմ գտնվում է Մոսկվայի Պատմական թանգարանի գրա-

դարանում: Հասկանալի է, որ Մոսկվայի ձեռագրի իսկականը կարող է մեզ 

Հասած լինել Երուսաղեմի Հունական պատրիարքարանի ձեռագրերի թվումг 

Մեո Հետաքր քրող նամակը 187 Հ թ. Հրատարակել է Ա* Պ ա ւ ե լ ո վ ը Նովո-

րոսիյսկի Համալսարանի գիտական տեղեկագրումՍ տորև Հայերեն թարգ-

մ անությամբ մենք մեշ ենք բերում ծավալով փոքր աԼԳ նամ ակի լրիվ աեքստը,֊ 

որը վերնագրված է զժողովական թուղթՖ քСОУОЗ 1У.0У траОДКХ^/ 

Դ Հա լաստանի, Կ ի Լիկի այի և Րսավրիայի ամ են ա ազնիվ թագավոր ^р^й^Г 

Խ ազազու թյուն ենք քեզ ցանկանում ի ՛Ր րիստոս, ով միացրեց բաժանվածնե-

րինг Ղու աստվածալին սիրով ուզեցիր մեր բարեպաշտ, Հզոր և սուրբ թա-

գավորի Հետ ազգակցական սեր և միություն Հաստատելէ Մեր Հռոր և սուրբ 

թագավորը Հրավիրեց մեր սինոդը, Հայտնելով ի մ ի շի այլոց ալն, որ քո 

պայծառափայլ ա զն վական ու թ յունը, որն ազգակցական կապերի մեշ Է մ տնում 

նրա թագավորության Հետ և նրան կնության Է տալիս իր դստեր, պաՀան-

շեց, որ սինոդական գրավոր փաստաթղթով Հաստատվի, որ քո ազնվակա-

ն ութ յան դստեր և նրա թագավո րութ յան ամուսնությունը կա տարվի մ իմ իա յն 

կանոնական արարողության պաՀպանմ ամ ր և կատարյալ ծի սա կա տա րութլամբ։ 

ԱՀա քո պա Հան շի և թագավորի (իմա Թեոդորոս Լասկարիսի Հ. Я. ) Հրամա-

նի Համաձալն մենք Հավաքվեցինք ժողովի։ Մենք ևս նպատակաՀարմար Հա-

մարեցինք, ինչպես քո ազնվականությունը պաՀանշեց, իսկ թագավորն Էլ իր 

կողմից այդ բանին ՀամաձայԱվեց, շարադրել սուլն նամակը քո ազնվակա-

նութլանը, որին Հաղորդում ենք. ես պատրիարքս, ես Рուլղարիալի արքե-

19 Оеог^И АсгороШае о . е . , р . 3 4 . 
20 (А. С. Павлов), Замечательнейшие греческие рукописи канонического содер-

жания в Московской синодальной (бывшей патриаршей) библиотеке, .Записки Им-
ператорского Новороссийского Университета*, том XIII, Одесса, 1874, стр. 173—174. 
Նույն Հեղինակը Համառոտ ուսումն ասի ր ութ յամ բ վերահրատարակել Է, А . П а В Л О В , С и -

иодальная грамота 1213 года о браке греческого императора с дочерью армянского 
князя, Византийский Временник, том 4, вып. 1—2, С. — Петербург, 1897, стр. 160—166. 

պիսկոպոսս և մենք Կոնստանդնուպոլսի պատրիարքական մեծագույն աթոռին 

ենթակա ե ալժմ ալստեղ ներկա եղող քաՀանա յապետներս, ինչպես նաե եպիս-

կոպոսներս, ծանոթանալով Հարցին, Համոզվեցինք, որ ինքը Հզոր ե սուրբ 

թաղավորը, ա ստուծո շնորՀիվ, բարեպաշտ է, նա ելնում է աս տված ալին ե 

սուրբ կանոններից ե որոշուԱեերից, նա չի ուզում ոչինչ անել ար տա քո օրի-

նական ե կանոնական արարողութլան։ Մենք կատարելապես Համոզվեցինք դը-

բանում ե սուլն նամակով ծանոթացնում ենք քո աղնվականութլանը, որ մեր 

Հզոր ե սուրբ թագավորը չի միանա քո Հարազատ դստեր Հետ, մինչև չկա-

տարվեն եկեղեցու կանոնական և օրինական բոլոր ծիսակատարութլո&ներն ու 

Հանդիսակա րգը ըստ մեր ամենասուր բ մեծ եկեղե ցու Հնամենի սրբազան ա-

վանդութլունների, որոնք վերաբերում են ալսպիսի պարագաներին։ Նախօրոք 

ամեն ինչ կատարվելու է, որին Հաշորդելու է ամուսնութլան ծեսը։ Ալդ բո-

լորը մենք մ տա դիր էինք կատարելու, եթե նուլնիսկ քո պալծառափալլ ազ-

նըվա կան ութլունը ալն չպաՀանշեր։ Մենս քաշ գիտենք, ինչպես վերևում շեշ-

տեցինք, որ մեր թագավորը ալսպիսի Հարցերում բարեպաշտ է և պաՀպա-

նում է ու պաշտպանում կանոնական և օրինական ավանգութլունները։ ՝Րո 

ազնվականությունը թող Հեռու լինի ամեն մի կասկածից ու տարակուսանքից։ 

Որպեսզի դու այդ բանում առավել ևս Համոզված լինես և ապաՀով, մենք 

մեր ձեռքով ստորագրեցինք սույն նամակի տակ։ Ամիս Հոկտեմբեր, ինգիկ-

տիոնի երկրորդ տարի, 6722 թվական ^՝։ 

( Ս տ որա դրությունները). 

Միքայել կա մա էքն ա ստուծո արքեպիսկոպոս Կոնստանդնուպոլսի Նոր Հռոմի«, 

ՀովՀաննե и կա մ աէխ աստուծո արքեպիսկոպոս ամենալն Րուլղարիո• 

Նիկողայոսճ մետրոպոլիտ Եփեսոսի» 

Նիկիփո րոսճ մետրոպոլիտ ֆիզիկոսի» 

Նիկիփորոսճ Աարդիս ի* 

Թե ո դորոս՝ Լա ո դի կի այի• 

ՆիկողայոաՃ Փիլագելփիայի» 

Ա ե րգիոսճ Պրուս այի Թեու պոլս ի» 

հոն и տանգին՝ արքեպիսկոպոս կիոսի, 

Նիկիփորոսճ Լոպագիոնի և Մելիտուպոլսի» 

Լև ո ն Մ ել ագիոնիէ 

Р. М- Бартикян 

Армяно-византийские заметки 

( Р е з ю м е ) 

Статья посвящена некоторым сведениям византийских источни-
ков, имеющим значение для .изучения различных вопросов истории 
средневековой Армении. Сведения извлечены из византийских житий 
святых разных времен. 

Первая заметка основана на житии святого Стефана Нового 
(умер в 765 г.). В нем имеется упоминание о том, что в указанное 

21 Այն Է, աշխսւրՀի արարչագործությունից, որը Համապատասխանում Է մ. թ. 1213 

թվականին։ 

время во Фракии находилоь „армянское войско", состоящее из иконо-
борцев. По мнению автора статьи, это войско состояло из переселен-
ных в 756 г. императором Константином V еретиков-павликиан. 

Вторая и третья заметки основаны на труде трапезундского ми-
трополита Иоанна Лазаропула (XIV в.), посвященного чудесам св. Ев-
гения. Для арменоведения представляют интерес его данные о купле-
продаже земли между трапезундским монастырем св. Евгения и ар-
мянским монастырем в Байберде), об использовании местных жителей 
Байберда в сельско-хозяйственных работах на землях, принадлежащих 
трапезундскому монастырю в Байберде, а также упоминание о произ-
водстве стекла и стеклянных сосудов в армянской средневековой об-
ласти Басен. 

Четвертая заметка посвящена синодальной грамоте 1213 г. Ни-
кейского императара Феодора Ласкариса армянскому Киликийскому 
царю Левону II относительно установления свойственных связей меж-
ду правителями двух государств, мотивы которых были сугубо 
политическими. 

Нг. М. Bartikian 

Armeno-Byzantine notes 

S u m m a r y 

The article is devoted to some information on Byzantine sources 
which are important in the study of different questions of medieval Arme-
nian history. The Information has been extracted from the biographies of 
saints of various periods. 

The first note is based on-the biography of Stephanus Junior (d. 765). 
It has been mentioned that an „Armenian army" consisting of iconoclasts 
existed in Thrace at the stated time. According to >the opinion of the 
author of this article the army was composed of heretics-paulicians trans-
migrated by emperor Constantine V in 756. 

The second and the third notes are based on the work of John La-
zaropullus, the metropolitan of Trebisond (XIV c.) devoted to the miracles 
of Saint Eugenius. Of great interest to Armenian history is his information 
about the sale and purchase of land between Saint Eugenius ' monastery 
of Trebisond and the Armenian monastery in Bayberd, on the usage of 
the Bayberd inhabitants to farm the lands in Bayberd belonging to the 
monastery of Trebisond, as well as mentioning the production of glass 
and glass-vessels in the armenlan medieval district of Bassen. 

The fourth note is devoted to the synodic deed of 1213. of emperor 
Theodore Laskaris of Nicaea to the Armenian king Leon I concerning 
the establishment of relations by marriage between the rulers of the two 
states, the motives of which were particularly political. 




